
 ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ       
	 
1. ՀՀ ֆինանսների նախարարություն
	02.09.2025թ.

	
	№ N 01/9-2/19584-2025

	Ձեր սույն թվականի օգոստոսի 21-ի N 01/18218-2025 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին» օրենքում փոփոխություններ, վերաբաշխում և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է 2025թ. պետական բյուջեով ՀՀ ԷՆ կողմից իրականացվող մի շարք միջոցառումներում իրականացել վերաբաշխումներ՝ որոշ միջոցառումների գծով նախատեսվածից ավելի ստանձնած պարտավորությունների վճարման նպատակով, ինչպես նաև համապատասխան փոփոխություններ՝ վարկային և դրամաշնորհային միջոցների չօգտագործվող մասի նվազեցման նպատակով, առաջարկում ենք նախագիծը շրջանառել միայն այն միջոցառումների գծով, որոնցով առկա են նախատեսվածից ավել ստանձնած պարտավորություններ՝ հաշվի առնելով, որ ՀՀ ԷՆ գծով ՀՀ կառավարության որոշումներով նախատեսված վերաբաշխված գումարների տեսակարար կշիռը ընդամենը ծախսերում արդեն իսկ թույլատրելի 2%-ի փոխարեն կազմում է 7.7 %:

Ինչ վերաբերվում է Նախագծին, ապա առկա են ներքոնշյալ դիտարկումները.
1. Նախագծով առաջարկվում է «1086-11005 Ասիական զարգացման բանկի աջակցությամբ իրականացվող «Կլիմայական փոփոխություններին հարմարեցվող պարենային անվտանգության բարձրացման» դրամաշնորհային ծրագրի համակարգում և ղեկավարում» միջոցառման շրջանակներում 4861 հոդվածով հատկացնել լրացուցիչ 24,508.5 հազ. դրամ (որից դրամաշնորհային միջոցներ՝ 14,000.0 հազ. դրամ, համաֆինանսավորման միջոցներ՝ 10,508.5 հազ. դրամ) և մնացած հոդվածների մասով՝ 12,590.0 հազ. դրամ (որից դրամաշնորհային միջոցներ՝ 9,691.1 հազ. դրամ, համաֆինանսավորման միջոցներ՝ 2,898.9 հազ. դրամ): Այս կապակցությամբ առաջարկում ենք հստակեցնել պահանջվող դրամաշնորհային միջոցների նկատմամբ շուրջ 56.6% համաֆինանսավորում նախատեսելու հանգամանքը (համաձայն ԱԶԲ և ՀՀ միջև 2024թ-ի մայիսի 22-ին ստորագրված «Կլիմայական փոփոխություններին հարմարեցվող պարենային անվտանգության բարձրացման ծրագիր» դրամաշնորհային համաձայնագրի ժամանակացույցի 2-րդ հավելվածի «Ծրագրի կառավարում» բաղադրիչով համաֆինանսավորումը պետք է կազմի 6.6%): 
Բացի այդ բացակայում է պահանջվող գումարի մասով մանրամասն հաշվարկ-հիմնավորումները:
















Նախագծով առաջարկվում է «1165-12002 Տեքստիլ ոլորտի կազմակերպությունների համար մատակարարման շղթաների դիվերսիֆիկացիայի ապահովմանն ուղղված պետական աջակցություն» միջոցառմամբ 2025թ․պետական բյուջեով նախատեսված 150,300.0 հազ․դրամ ֆինանսավորման ծավալը նվազեցնել 100,300․0 հազ․դրամի չափով, իսկ ոչ ֆինանսական արդյունքային ցուցանիշներից՝ «Առևտրի ֆինանսավորման սուբսիդավորվող վարկերի ծավալ, հատ» արդյունքային ցուցանիշը նախատեսված 40-ից 37-ը, «էլեկտրոնային առևտրի հարթակների միջոցով իրականացվող վաճառքների աճի տեմպ, %» ցուցանիշն՝ ամբողջությամբ։ Այս կապակցությամբ առաջարկում ենք համապատասխան հաշվարկ-հիմնավորումներով փաստարկել նվազեցվող գումարի և ոչ ֆինանսական արդյունքային ցուցանիշների համարժեքությունը:





















Նախագծով նախատեսվում է «1187-12014 Հայաստանի Հանրապետությունում ինտենսիվ այգեգործության զարգացման նպատակով սուբսիդավորում» և «1187-12016 Հայաստանի Հանրապետությունում  ջերմատնային տնտեսությունների  զարգացման աջակցության ծրագիր» միջոցառումներին համապատասխանաբար հատկացնել 2,003.3 մլն դրամ և 460.0 մլն դրամ՝ վերջիններիս շրջանակներում առաջացած պարտավորությունները մարելու նպատակով: Այս կապակցությամբ հայտնում ենք, որ ավելացվող գումարների մասով ներկայացված չեն հաշվարկ-հիմնավորումները (չեն ներկայացվել համապատասխան վարկային հաշվիչները):

Միաժամանակ խմբագրական առումով առաջարկում ենք՝


Նախագծի N 2 հավելվածում ավելացնել «ինն ամիս» սյունը՝ համապատասխան ցուցանիշներով:
Նախագծի N 8 հավելվածում «1187-12009 Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցություն» միջոցառման գծով «Միջոցառումները կատարող պետական մարմինների և դրամաշնորհ ստացող տնտեսվարող սուբյեկտների անվանումները» սյան մեջ ««Թավիթիան Վինյարդս» ՍՊԸ» բառերը փոխարնել ՀՀ կառավարության կողմից հաստատված համապատասխան ծրագրի չափանիշները բավարարող շահառուներ բառերով:
Նախագծի հավելված N 9-ում և հիմնավորման մեջ 1187-12015 միջոցառման գծով ներկայացված նվազեցվող արդյունքային ցուվանիշներն անհրաժեշտ է համապատասխանեցնել միմյանց:
	Չի ընդունվել։
Առաջարկում ենք նախագիծը շրջանառել միայն այն միջոցառումների վերաբերյալ, որոնցում առկա են նախատեսվածից ավել ստանձնած պարտավորություններ։
Առաջարկը հնարավոր չէ ընդունել, քանի որ նոր ստանձնած պարտավորությունները առաջացել են և համապատասխանաբար բոլոր վճարումները կատարվելու են հենց այդ միջոցառումների գծով։ Նոր ստանձնած պարտավորությունները գերազանցել են ի սկզբանե բյուջեով նախատեսված գումարներից։



Չի ընդունվել:
 Քանի որ ԱԶԲ և ՀՀ միջև 2024թ. մայիսի 22-ին ստորագրված «Կլիմայական փոփոխություններին հարմարեցվող պարենային անվտանգության բարձրացման ծրագիր» դրամաշնորհային համաձայնագրի փոփոխության առաջարկությունը քննարկվել և բարձրաձայնվել է Ֆինանսատնտեսական նախարարական կոմիտեում և հաշվի առնելով, որ տվյալ միջազգային համաձայնագրի փոփոխության գործընթացը իրականացվում է ՀՀ Ֆինանսների նախարարության կողմից, ապա վերջինիս կողմից համապատասխան փոփոխություն կատարելու դեպքում նոր կներկայացվի «Կլիմայական փոփոխություններին հարմարեցվող պարենային անվտանգության բարձրացման ծրագրի համակարգում և ղեկավարում» միջոցառման վերաբաշխման առաջարկությունը։ 
Ուստի և ֆինանսների նախարարության առաջարկությունը հնարավոր չէ ընդունել և իրականացնել համապատասխան փոփոխությունը, ինչ արդյունքում տվյալ հատվածը նախագծից ուղղակի հանվել  է։
Դեռևս ՀՀ էկոնոմիկայի նախարարությունը փոփոխությունների վերաբերյալ տեղեկատվություն չի ստացել։
 Ֆինանսների նախարարության կողմից փոփոխության իրականացումից հետո կներկայացվի ծրագրի վերաբաշխման նոր առաջարկը։
Չի ընդունվել:  Տրվել է պարզաբանում
ՀՀ Ֆինանսների նախարարության առաջարկությունը (համապատասխան հաշվարկ-հիմնավորումներով փաստարկել նվազեցվող գումարի և ոչ ֆինանսական արդյունքային ցուցանիշների համարժեքությունը) չի ընդունվել, քանի որ  1165-12002 Նշված միջոցառման իրականացումն ապահովող որոշումը հաստատվել է ՀՀ կառավարության 2025 թ օգոստոսի 7-ի 1099-Լ որոշմամբ։ Միջոցառման ֆինանսական և արդյունքային ցուցանիշները նախապես ձևավորվել են՝ հիմք ընդունելով միջազգային փորձը, ինչպես նաև տեքստիլ ոլորտի կազմակերպությունների կողմից ներկայացված պահանջարկի վերաբերյալ նախնական տվյալները։ Քանի որ միջոցառումը նոր է ընդունվել և գտնվում է մեկնարկային փուլում, տվյալների բավարար բազա առկա չէ ավելի մանրամասն հաշվարկների համար։ Հետագա իրականացման ընթացքում ցուցանիշները կվերանայվեն՝ հիմնվելով գործնական արդյունքների վրա: Վերոգրյալով պայմանավորված ֆինանսական և արդյունքային ցուցանիշների ճշգրտումը կատարվել է գործող ժամկետներին և ծրագրի գործարկման ընթացիկ հնարավորություններին դրանց իրատեսական համապատասխանեցման նպատակով։

Ընդունվել է:
 Կից ներկայացված են հաշվարկ-հիմնավորումները (համապատասխան վարկային հաշվիչները): Սույն ծրագրի մասով նոր առաջարկություն է հնչեցվել ֆինանստնտեսական կոմիտեի 03.10.25թ.    նիստում, ինչի հիման վրա իրականացվել են համախատասխան փոփոխությունները։






Ընդունվել է:


Ընդունվել է:








Ընդունվել է:



	2. ՖԻՆԱՆՍԱՏՆՏԵՍԱԿԱՆ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏԻ ԱՐՁԱՆԱԳՐՈՒԹՅՈՒՆ
	10.10.2025թ.

	
	ԿԱ/296-2025

	1)Էկոնոմիկայի նախարարի տեղակալ Արման Խոջոյանի առաջարկով նախագծով 1187-12016 «Հայաստանի Հանրապետությունում ջերմատնային տնտեսությունների զարգացման աջակցության ծրագիր» միջոցառման համար 460 մլն դրամի փոխարեն կհատկացվի շուրջ 207 մլն դրամ, իսկ տարբերության մասը կուղղվի 1187-12014 «Հայաստանի Հանրապետությունում ինտենսիվ այգեգործության զարգացման նպատակով սուբսիդավորում» միջոցառմանը.
	Ընդունվել է:
Նախագծում 1187-12016 «Հայաստանի Հանրապետությունում ջերմատնային տնտեսությունների զարգացման աջակցության ծրագիր» միջոցառման համար 460.0 մլն դրամի փոխարեն հատկացվում է 207 391,7 հազար դրամ,  իսկ տարբերության մասը՝ 252 608,3 հազար դրամը ուղղել է 1187-12014 «Հայաստանի Հանրապետությունում ինտենսիվ այգեգործության զարգացման նպատակով սուբսիդավորում» միջոցառմանը։ Համապատասխանաբար ճշգրտվել են նաև նշված ծրագրերի արդյունքային ցուցանիշները:

	2) Ֆինանսների նախարարի տեղակալ Էդգար Մկրտչյանի առաջարկությամբ 1086-11005 «Ասիական զարգացման բանկի աջակցությամբ իրականացվող «Կլիմայական փոփոխություններին հարմարեցվող պարենային անվտանգության բարձրացման» դրամաշնորհային ծրագրի համակարգում և ղեկավարում» միջոցառման համաֆինանսավորման չափը լրացուցիչ կքննարկվի և կհամաձայնեցվի Ֆինանսների նախարարության հետ.
	Ֆինանսների նախարարի տեղակալ Էդգար Մկրտչյանի առաջարկությամբ 1086-11005 «Ասիական զարգացման բանկի աջակցությամբ իրականացվող «Կլիմայական փոփոխություններին հարմարեցվող պարենային անվտանգության բարձրացման» դրամաշնորհային ծրագրի համակարգում և ղեկավարում» միջոցառման համաֆինանսավորման չափը լրացուցիչ քննարկման կարիք ունի Ֆինանսների նախարարության հետ։ Ուստի և սույն ծրագրի վերաբաշխման առաջարկը ներկայացվող նախագծից հանվել է։ ՀՀ ֆինանսների նախարարության կողմից հստակ դիրքորոշում հայտնելուն պես սույն ծրագրի վերաբաշխման առաջարկությունը կներկայացվի ՀՀ վարչապետի աշխատակազմ:

	3) Վարչապետի աշխատակազմի ֆինանսատնտեսագիտական վարչության պետ Աշոտ Փիրումյանի առաջարկությամբ կլրամշակվի նախագծի ընդունման հիմնավորումը՝ 1187-12009 միջոցառմանը հատկացվող գումարի մասով:
	Ընդունվել է: Սույն նախագծոմ լրամշակվել է նաև նախագծի ընդունման հիմնավորումը՝ 1187-12009 միջոցառմանը հատկացվող գումարի մասով։



